Пресс-релиз
Коми Республикаын восьтасны “Нэмӧвӧйся ремеслӧяслысь” гусяторъяс
Кӧч тӧлысь 7 да 8 лунъясӧ Финн-угор этнопаркса гӧсьтъяслы петкӧдласны, кыдзи пӧль-пӧчьяс кысисны-вурсисны да вӧчисны мукӧд кипом удж. “Нэмӧвӧйся ремеслӧяс” проектсӧ Россия Федерацияса культура министерство отсӧгӧн збыльмӧдіс “Коми войтыр” дінмукостса ӧтйӧза ӧтмунӧм. Татшӧм творческӧй проектсӧ республикаын пӧртӧны олӧмӧ медводдзаысь. Тайӧ уджыс мунӧ “Культура” национальнӧй проект серти.
Финн-угор этнопаркын кутас уджавны 10 ремесленнӧй керка. Тані Комиысь да Удмуртияысь корӧм мастеръяс петкӧдласны, кыдзи водзсӧ уджалісны ремесленникъяс, да вӧзъясны гӧсьтъяслы ас киӧн вундавны-серӧдлыны пу, мичмӧдны дӧра да кыны тыв.
– Мастер ки улысь петӧм быд вӧчӧмтор аслыспӧлӧс, мӧд татшӧмыс абу. Та вӧсна ӧні зэв ёна паськалӧ handmadе, йӧзыс унджык кӧсйӧны тӧдны асланыс традицияяс йылысь. Форум дырйи мастер-ремесленникъяс вермасны юксьыны чӧжӧм сямӧн да сёрнитны экспертъяскӧд сы йылысь, кыдзи вузавны-сӧвмӧдны народнӧй брендъяс. Нимкодь, мый Россия Федерацияса культура министерство ошкис Коми войтырлысь проектсӧ, – юӧртіс “Коми войтыр” дінмукостса ӧтйӧза ӧтмунӧмӧн веськӧдлысь Алексей Габов.
Этнопаркын “Нэмӧвӧйся ремеслӧяс” проектӧ пырӧдчысьясӧс чолӧмалас национальнӧй политика министр Галина Габушева. Мастер-ремесленникъяс кутасны сёрнитны сы йылысь, кыдзи ӧнія технологияяс дырйи вӧдитчыны важся промыселъяслӧн. Сідзжӧ форум дырйи лоӧны семинаръяс да гӧгрӧс пызанъяс, кӧні тӧдӧмлунъяснас юксясны “Творческие индустрии” агенстволӧн правлениеӧ пырысь, “Дом культуры Громов” арт-пространствоса креативнӧй директор, “Санкт-Петербургын художествоа творчество юкӧнын том йӧзлы премия” серти сӧветӧ пырысь, филология наукаса кандидат Дмитрий Мильков (Санкт-Петербург) да бизнес-консультант, Измайловскӧй Кремльын “Ясна-Яра – родные вещи” творческӧй гӧгӧртаса магазинлы подув пуктысь, бизнес-тренер, Россияса войтырлысь ассамблея петкӧдлысь Марина Байкова (Москва). Кутасны сёрнитны и Комиысь да Россияса мукӧд дінмуысь экспертъяс. Шуам, Удмуртияысь воас Марина Орлова (“Старомоньинский Дом ремёсел” - директор).
Корӧм специалистъяс петкӧдласны, кыдзи вӧдитчыны войтырлӧн ремеслӧясӧн ӧнія кадся дизайнъясын. Дмитрий Мильков тӧдмӧдас, кыдзи Россияын сӧвмӧны креативнӧй индустрияяс, Марина Байкова -  кыдзи кыскыны инвестицияяс социально-культурнӧй проектъясӧ да войтырлӧн промыселъясӧ, кыдзи дасьтыны бур кейсъяс да презентацияяс.
Сідзжӧ форумӧ пырӧдчысьяс матӧджык тӧдмасясны мукӧд регионса ремесленник-уджъёртъяскӧд, юксясны ӧта-мӧдыскӧд чӧжӧм сямӧн.
